n Intellektueel
‘par excellence’

Jana Marx

Prof Sampie Terreblanche sal
onthou word vir sy vreesloos-
heid om die waarheid te praat
en sy erns om ckonomiese on-
gelvkheid in die apartheid- en
postapartheid-regimes uit te lig.

So6 skryf sy familie nadat Ter-
reblanche (84) Saterdag aan
breinkanker oorlede is.

Die siekte is sowat vyl maan-
de gelede by hom gediagnoseer
Hy het reeds 'n jaar gelede, kort
na sy vrou, Ina (58), se dood, be-
gin siek word.

Die ekonoom en geliefde eme-
ritusprofessor van die Universi-
teit Stellenbosch het verskeie
politieke rolle in die Nasionale
Party en ANC gespeel.

Prof. Willie Esterhuyse, eme-
ritusprofessor in filosofie en be-
sigheidsetick aan Stellenbosch,
het Terreblance sowat vyf dae
gelede besoek. “Ek kon sien die
einde is naby en ons het tot
siens gese, Toe ek vandag (Sa-
terdag) die nuus hoor. het 'n
dankbaarheid oor my gespoel
Hy was net absoluut ongeloof-
lik  'n intellektueel par excel-
lence.”

Die politicke ontleder Moelet-
s1 Mbeki se Terreblanche was
een van die grootste denkers
van die 20ste ecu en het ons ge-
help om politiek en ekonomie
en hul verhouding tot mekaar

te verstaan.”

Hy sé Terreblanche was toe-
gewvd aan maatskaplike gereg-
tigheid in Suid-Afrika.

Terreblanche is op 17 April
1933 in Kroonstad gebore. Sy pa
was 'n boer in die distrik Eden-
ville in die Vrvstaat.

Nadat hy aan die Hoerskool
Edenville gematrikuleer het,
het hy regte aan Maties gaan
studeer, maar drie jaar later
het hy na 'n graadkursus in
ekonomie oorgeslaan

Na sy doktorsgraad het hy 'n
jaar aan Harvard gestudeer.

Hy het vir agt jaar aan die
Universiteit van die Vrystaat
klasgegee en in 1965 na Ameri-
ka teruggekeer waar hy tot sy
aftrede in 1995 dosent en later
hoogleraar was.

Terreblanche, wat aanvank-
lik 'n groot ondersteuner van
die Nasionale Party was, het in
die 1980's by peheime ontmoe-
tings met die ANC betrokke ge-
raak. In 1985 is hy tot voorsitter
benoem van die nuut gevormde
Gespreksgroep ‘85, 'n groep
“verligte” denkers in Stellen-
bosch, skryf Murray La Vita.

Terreblanche het die NP in
1987 verlaat weens die ideolo-
giese verskille tussen hom en
die party. veral oor apartheid.

Hy was n stigterlid van die
Demokratiese Party. wat later
die Demokratiese Alliansie ge-

Prof. Sample Terreblanche toe hy in 2015 'n eredoktorsgraad van Maties ontvang het. Regs is sy kleindogter
Nina Kirsten (toe 24), wat op dieselfde dag haar meestersgraad in ekonomie ontvang het.

word het, maar in sy latere le-
we het hy hom van partypoli-
tiek losgemaak. Hy was uitein-
delik net so krities, indien nie
meer nie, teenoor die ANC-re-
gering as wat hy teenoor die
NP-regering was.

In 'n onderhoud met La Vita
op 16 April 2014 cor sy boek
Verdeelde land - Hoe die oor-
gang Suid-Afrika gefaal het, het
hy met ‘n stem skor van ont-
steltenis gese dié toedrag van
sake gee hom koue rillings

“Waarmee is ons besig in

Suid-Afrika? Ek het 'n . .. ek
kan maar amper s¢ obsessie
is seker nie 'n goeie woord om
te gebruik nie . . ek het 'n ding
daaroor dat die blankes losge-
kom het met die samesprekings
oor die oorgang, dat daar hoe-
genadmd geen besluit was daar-
oor dat hulle hulle in die vorige
honderd jaar, van 1894 tot 1994

. die swart mense meedoen
loos uitgebuit het nie

“Jy weet, hierdie hooghartige
houding van blankes dat die ar
mes arm is omdat hulle sleg is'

Goeie genugtig! Waar kom ons
daaraan””

Hy was 'n bekroonde skry-
wer, onder meer van A History
of Inequality in South Africa,
16522002, waarin hy die ANC
daarvan beskuldig het dat hy sy
eie Kiesers verraal het

In die laaste van 13 boeke,
Western Empires, Christianity
and the Inequalities between the
West and the Rest, skryf hy oor
meer as 500 jaar van onteiening
sedert die begin van Kapitalis-
me

Maties bring hulde:
Prof. Sampie was 'n
legende by die US

Die Universiteit Stellenbosch
(US) het ook na die heengaan
van prof. Sampie Terreblanche
(84) hulde gebring.

“Dit is met groot hartseer dat
ek namens die US ons diepe mee-
gevoel betuig teenoor die familie
van prof. Sampie Terreblanche,”
het prof. Wim de Villiers, rektor
van die US, in 'n verklaring ge-
sé. “Ons eer hom as 'n legenda-
riese politieke ekonoom; geliefde
inspirerende lektor vir duisende
van ons studente, en een van die
US se kritiese stemme.”

Luidens 'n verklaring van die
US is Terreblanche op 10 Desem-
ber 2015 met 'n eredoktorsgraad
deur die universiteit vereer

Sy akademiese loopbaan aan
die US het oor die helfte van die
90 bestaansjare van die fakulteit
ekonomiese en bestuursweten-
skappe gestrek.

Hy is ook met 'n doktorsgraad
in die handelswetenskappe
(DCom) honoris causa vereer vir
onder meer sy "vreeslose voor-
spraak vir die beeindiging van
apartheid in Suid-Afrika™

“Met sy kenmerkend lewendi-
ge aanbiedingstyl geniet prof.
Sampie die status van 'n legende
aan die US.

“Met dieselfde geesdrif waar-
mee hy denke oor die sosiaal-
ekonomiese stelsel beinvloed
het, het hy sy vakgebied vir stu-
dente ontsluit. Talle vooraan-

Ons eer hom as 'n
legendariese politieke
ekonoom; geliefde
inspirerende lektor.

— PROF. WIM DE VILLIERS

staande ekonome skryf hul suk-
ses aan dié vernuwende denker
en geliefde professor toe,” het De
Villiers geseé.

As 'n lid van die destydse kom-
missie van ondersoek na aange-
leenthede rakende die Kleurling-
bevolkingsgroep (1973-1967) - die
Erika Theron-kommissie - het
hy diep onder die indruk van die
probleem van strukturele armoe-
de gekom.

“Dit word 'n blywende invloed
in sy denke oor die Suid-Afri-
kaanse politieke ekonomie en fi-
gureer in baie van sy publika-
sies, waaronder 12 boeke en
meer as 30 artikels en boekhoof-
stukke. Selfs andersdenkende
vakgenote erken ruiterlik die
hoogstaande gehalte van sy
werk.

“Sy bydrae tot politieke trans-
formasie is eweneens op die stre-
we na sosiale verbetering vir die

benadeelde meerderheid gerig,”
lui die verklaring.



